
DE ANACREONTE A PONDAL.:
UN NOVO POEMA

Manuel Ferreiro

Universidade da Coruria

1. Os vellos e novos poemas pondalianos

Resulta evidente que, no panorama literario-cultural do século XIX, Eduardo
Pondal ocupa un lugar especialmente destacado, formando parte da triada de clasicos
da literatura galega decimononica, xunto con Rosalia e Curros. Mais tamén é certo
que, ao contrario do que acontece cos seus contempordneos, pasado xa perto dun
século ap6s a sia morte, ainda a lirica pondaliana precisa dun labor de recuperacion,
fixacién e estudo filoléxico apurado.

Certo € que as especiais condiciéns en que se desenvolveu o labor literario dos
nosos cldsicos decimondnicos obstaculizan o traballo de fixacién dos corpus, pois a
dispersi6én das fontes, os meios diversos en que se publicaban os poemas e, no caso
de Pondal, a dificultade da siia letra e mais a existencia de numerosisimos materiais
manuscritos de moi diversa condicién (autégrafos e ap6grafos) xerados ao longo du-
nha dilatada existencia e procedentes de fontes moi diversas —espallados en diversas
institucidns e arquivos— ainda complican mais a tarefa de edicién [Ferreiro 1995: X1-
XV]. Se a isto lle sumamos o desleixo no tratamento dos textos pondalianos, en espe-
cial dos que ficaron manuscritos 4 sia morte, explicase que na Gltima edicién de con-
xunto da sda lirica [Senin 1995]! se poidan detectar numerosos erros puntuais xunto
coa multiplicacién de textos sob a forma de redacciéns alternativas ou simples varian-
tes de poemas,

1 Esta compilacidn da lirica pondaliana retne, xunto cos Queixumes dos Pinos todos os denominados
“Poemas inéditos” na edicién académica [Academia Gallega 1935] (na realidade, a maioria destes proce-
dfan de textos impresos soltos), xunto cos poemas recuperados por Carballo Calero [1961] e por Amado
Ricén [1971]. A falta de criterios claros e dunha andlise demorada fai que nas compilaciéns modernas as
duplicaciéns e, mesmo, triplicaciéns de poemas sexan unha constante.

Neste mesmo sentido, debe ser considerada a existencia dunha neurose criati-
va, xunto cunha obsesién polo futuro da stia obra —a angustia pondaliana de que se
ten falado—, que o Bardo bergantifian sofreu toda a stia vida e que se reflectiu, tamén,
na permanente correccién dos seus propios textos. Todo apunta, pois, ao recofiece-
mento das profundas dificultades de fixacién do corpus lirico pondaliano, en xeral, e
de edicién, en particular, pois a obra de Eduardo Pondal caracterizase por unha com-
plexidade ecdética que ningin outro autor na literatura galega moderna presenta
[Ferreiro 1999: 509-510].

Por outra parte, a recente recuperacion, despois de moitos anos de desapari-
cién, dos materiais manuscritos de caricter lirico que Pondal legara testamenta-
riamente 4 Real Academia Galega (RAG), permite a transcricién, fixacién e estudo
duns materiais que aportan unha nova imaxe de Pondal [Ferreiro 1999], mdis rica e
complexa, xunto coa aparicién de novas lifias de expresién que ficaron truncadas polo
feito de as sdas condicidns biograficas impediren a publicaciéns do(s) libro(s) que
estaba a preparar nos derradeiros anos da sda vida [Ferreiro 1991: 72, 292].

Con este estado da cuestién, damos a coifiecer agora, como homenaxe ao Pro-
fesor Basilio Losada, un novo texto pondaliano que achamos nestes fondos, en que
traballamos desde hai tempo coa intencién de recuperarmos a obra de Pondal na sda
integridade e levarmos a cabo o que dispufia testamentariamente, certo que moitos
anos despois de que o poeta lle encargase este labor 4 institucidn académica: “Dejo
mis manuscritos literarios y mis impresos poéticos a la Real Academia Gallega para
que los expurgue en connivencia con mis albaceas” [Ferreiro 1991: 63].2

2. A «Imitacién de Anacreonte»

2.1. Os manuscritos

Os dous manuscritos, autdgrafos, desta composicién aparecen en ddas papele-
tas (132x210 mm.), a primeira delas pautada, entre un feixe de papeis agrupados bai-
xo o titulo Da vanguardia o Postrema o Dos Servos. A escrita nas ddas versiéns € tipi-
ca de Pondal, con acumulaci6n de alternativas e vacilaci6ns de redaccién:3

2 Labor necesario 4 vista da intervencién deturpardora que a RAG exerceu nos textos pondalianos con-
siderados inéditos en 1935, para alén da madis que deficiente edicion que presentan a maioria dos “novos
poemas” editados por Amado Ricén [1971], con multiplicacién de erros de lectura, mestura de estratos
redaccionais, descofiecemento da lingua pondaliana, etc.

3 Procuramos reproducir fielmente o manuscrito pondaliano, presentando en letra itdlica o fragmento do
manuscrito riscado polo poeta cunha aspa e incluindo, cando posibel, entre os signos de procedencia e deri-
vacién (<>) a escrita inicial reescrita posteriormente.

[r] euFta
Cousas da brewve patria
verde
Ceusas doces e brandas
Quixen cantar un dia
Nos esquivos acentos
non verde
De Castilla indigente e polvorenta
Pu-petveresae-ispera-Castia;
De Castilla non verde e denegrida,
Mas as tendidas cordas
Da sonorosa lira,
A tal se rebelaban, escuras e remisas
E da pequena patria, doce e verde,
De-patria-doee-e-verde
Fen-solo-os-neentos-repetin
Tan so cousas decian.
os feitos erguia:

Mudeille tod’as cordas
As douradas e ledas caravillas

As douradas cr<I>avixas,
D’ambos graciosos cornos recurvados,
Dos graciosos cornos recurvados,

Lle gobernei

E-srendes garridas;

A cantar comenzaba

boo
De Ru## Diaz de Vivar,
sinalados

Os feitos esforzados

Nas veiras do gentil Guadalaviar

soantes
Mas os tirantes nervos
NOS-HGHPOS-HEOIIOS
Rebeldesprorrmpen
As lembranzas garridas
Da patria doce e verde
Novamenta-s-obstinas
Obstinados suspiran

remisos
+ Mas os tirantes nervos
Novamente s’ obstinan
+  Aslembranzes-garrdas
+ As notas saudesas SONorosas
+ E lembranzas garridas
+ Da patria doce e verde

De-patria-doeee—verde

Somente repetian

[vl oh fala,
Quédate en paz, eh-terrs,
Queimada-de
Adusta de Castilla

trementes
Porq’as ;ten-deees? cordas
+  D’esta para ti estrafia ¢ allea lira
allea dura
Demia tire,
Os sonoros acentos
As lembranzas garridas
Fan-somente-Suspian
molente
Da pétria pegeesa dos comaros verdes,
Tan somente suspiran

+  D’esta para ti allea e estrafia lira.

O segundo manuscrito presenta unha versién moi semellante ao primeiro,
mais parece claro que, ainda sendo didas versions similares, o texto final do poema
debe ser o que corresponde a esta versién, con presenza de titulo e con asteriscos dis-
postos en tridngulo encabezando o texto da composicién, caracteristicas que Pondal
introduce en todos aqueles textos “acabados” na sda redaccion:

(r] H—de-Annereontey

*

* * b ey

Cousas da doce patria,
Quixen cantar un dia
fala
iNecio, esquecendo a propia-e doce lingua!
Nos esquivos acentos

e férrida
Da polvorenta, eseualida Castilla
Da baza, indigentisima Castilla
da durisima
Nos esquivos acentos de Castilla
Mas as tendidas cordas
boa céltica
Da senetressa lira,
A tal se rebelaban,
Escuras e remisas;
E da pequena patria doce ¢ verde
Tan soo cousas decfan.

as cordas todas
‘as
Mudéille todas cordas;
lanzales
As douradas, e ledas caravillas,
D’ambos graciosos cornos recurvados,
Goberneille en seguida
He-geberneigarsdas
+  Gobernaralle axifia:
A cantar comenzaba
+ Da pranenta Medina,
polventa
Do boo Diaz de Vivar,
+ Os eidos requeimados
Os feitos sinalados
+ Que ;de? frescura e ;de? verdor esligan®
Que pr’unha fresca gota d’auga
Nas veiras do gentil Guadalaviar:

(s6nides?
(remisos?
tirantes nervos
Mas os tendidas-eordas
garridas
No ausente s’obstinan,;
E as notas saiidosas,
antigas
E lembranzas garridas,

4 Este verso aparece unido, pola esquerda, cunha raia co posterior que presenta os signos ++.

curta
Da patria doce e verde
breve
De Suévia verdisima e non longa,
Somente repetian

++  Que de sede ardentisimos esligan
Que sedentos e fervidos esligan
Que fervidos c<d>a dura sede esligan
bazos

[v] Quédate en paz oh fala,
+ Da polvorenta e férrida
E-da-baza-e-d-aspersima Castilla;
-Da polvorenta e monétona Castilla;
Porq’as frementes cordas
D’esta para t{ allea, estraiia lira,
Os ecos molentes
As cousas
Da-patrismelente, dos comaros verdes
PI’a terra molente
Tan somente suspiran (1)

(1) (im. de Anacreonte)

2.2, O texto do poema

A partir destes dous manuscritos, fixamos o texto dun poema’ en que se expli-
cita con clareza a presenza de Anacreonte como fonte dun texto pondaliano. A fixa-
cién do texto realizase, sempre que posibel, sobre a primeira escrita pondaliana, vis-
ta a imposibilidade de opcién e xustificacién de eleccién entre as varias redaccidns
alternativas que, como acontece case Sempre, aparecen no noso poeta.

Im[itacion] de Anacreonte
Cousas da doce patria

quigen cantar un dia
nos esquivos acentos

5 Utilizando os criterios que xa foron empregados na edicién de Queixumes dos Pinos [Ferreiro 1995:
XLIV-L]. Neste caso, ndtese a presenza da grafia antietimoldxica en quixen (v. 2) axifia (v. 14), ou as gra-
fias orixinais porq’as (v. 27), d’esta (v. 28) e pl’a (v. 29).

da polvorenta e férrida Castilla.
Mas as tendidas cordas
da boa, céltica lira,
a tal se rebelaban,
escuras e remisas,

e da pequena patria doce e verde
tan soo cousas decian.

Mudeille tod’as cordas,
as douradas e ledas caravillas
d’ambos graciosos cornos recurvados
goberndralle agifia:
a cantar comenzaba
da pranenta Medina
os eidos requeimados,
que de sede ardentisimos esligan.

Mas os tirantes nervos

no ausente s’obstinan,

e as notas saiidosas

e lembranzas garridas
de Suevia verdisima e non longa

somente repetian.

Quédate en paz, oh fala,

da polvorenta e férrida Castilla,
porqu’as frementes cordas

desta para ti allea, estrafia lira

p’la terra molente dos cémaros verdes
tan somente suspiran

2.3. Notas ao texto

0. Metricamente, 0 poema, con rima asoante nos versos pares, presenta unha
combinacién de tres medidas (como QP 7, 35, 48, 52, 72): versos heptasildbicos e
hendecasildbicos combinados con un dodecasildbico (o v. 29), estrutura moi seme-
llante 4 de QP 39, en que se combinaban versos octosilabicos e hendecasildbicos con
un verso dodecasildbico.

Reconvertemos como titulo o que poderia ser interpretado como unha nota ao
poema, conforme mostra o segundo manuscrito.

4. A utilizacién do adxectivo férrido € coherente co v. 22 (e férridos e duros)
do Himno Galego [Ferreiro 1996: 74]. Por outra parte, débese ter en conta que Cas-
tilla é a forma xeral en Pondal: deixd de Castilla / os duros acentos, «Falade galle-
go», vv. 5-6 [Senin 1985: 138-139]; P’la sia cara patria e por Castilla, v. 1 [Senin
1985: 204]. Na realidade, sé documentamos na lirica pondaliana un caso de utiliza-
cién da forma Castela no poema manuscrito «Bon cop de falg!», vv. 1-2: §'¢ que [a]
Castela dades / voso suor, voso sangre [Ricén 1971: 3-4].6

9. O sintagma pequena patria referido 4 Galiza documéntase con certa fre-
cuencia na lirica pondaliana édita: e da pequena patria a servidume / parece recor-
dar.. (QP 90.17-18). Mais tamén se rexistra na lirica manuscrita, no comezo dun poe-
ma inédito (RAG): Non aqueles que pensan / en redencidns gloriosas; / non aqueles
que luitan / pola pequena patria escura e boa, / non son estes os seres certamente /
qu’a patria avergonzan (vv. 1-6).

11. Resulta sorprendente a aparicién da forma tod’as, con representacion gra-
fica dunha anémala crase, ausente na lirica impresa: todas siuas follas (QP 24.16);
48.14: todas cousas resoan (QP 48.14), todas cousas deste mundo («Campana d’An-
léns», 1895, v. 114).7

16. A referencia a Medina, seguramente Medina del Campo, cidade moi liga-
da ao imperialismo casteldn, evidencia o anticastelanismo expreso de Pondal en
numerosas composicions.

18. Resulta significativo que o verbo esligar s6 apareza en Pondal noutro con-
texto moi semellante a este. Tratase de «Babilonia» (isto é, Castela), poema manus-
crito inédito (RAG): Cando vis soportades / do sol ardente a forza, / esligando c’a
sede / e cheos de congoxa, / ela alegre bebendo / en argentada copa / de vds estase
rindo / aquela Babilonia (vv. 9-16).

19. Lémbrese que a utilizacién da forma adversativa mas € practicamente
xeral despois de 1886 [Ferreiro 1995: 251].

23. Os criterios que utilizamos para a fixacién do texto tamén permitirian esta-
belecer a leccién Da patria doce e verde para este verso, en coherencia coa primeira
redaccion do poeta. Mais optamos por recoller o verso longo, en que se introduce a
alusién a Suevia, frecuente na lirica pondaliana (QP 35.5, 76.25, 77.59).

6 Igual que facemos con Queixumes, que citamos sempre pola nosa edicién [Ferreiro 1995], nas
citacidéns de poemas manuscritos ou de poemas impresos soltos utilizamos sempre o texto que estabelece-
mos na compilacién da lirica pondaliana de préxima publicacién.

7 Mais tamén € certo que unha forma semellante aparece nun fragmento manuscrito (RAG) da versién
de 1895 deste mesmo poema.

27. Como acontecia con esligar (v. 18), frementes s6 se rexistra noutro con-
texto moi semellante a este, nunha variante manuscrita dos vv. 17-18 de «Cand’eu era
gentil rapacete» [Ricén 1971: 61-62]: Cand’6 son d’unhas cordas frementes / de doce
guitarra (Arquivo Parga Pondal).

3. A fonte do poema

A dispersion da biblioteca do poeta fai hoxe dificil a sia completa reconstru-
cién; mais a existencia no Arquivo Parga Pondal dunha edicién bilingiie grego-fran-
cesa das odas de Anacreonte confirma que este foi un dos autores lidos polo poeta e
influentes na sida lirica, como xa ficou claro nun recente estudo, en que se demostra
a indubitdbel relacién de varios poemas pondalianos co autor grego [Amado 1999].

Tratase dun volume, nunha edicién extremamente coidada nos aspectos for-
mais, cuxo titulo completo é o seguinte: Odes d’Anacreon avec LIV compositions par
Girodet. Traduction d’ Amb. Firmin Didot. Typographie de Firmin Didot Freres. Paris
- 1864. A oda que inspirou o texto pondaliano € a primeira desta edicién (p. 3), cons-
tituindo, sen dibida, fonte directa do poema do bergantifidn. Baixo o titulo «Sur sa
lyre», rexistrase a traducién francesa en prosa:

Je voulais chanter les fils d’Atrée; je voulais célébrer Cadmus; mais ma lyre ne rend que des sons
d’amour. En vain, préludant sur des cordes nouvelles, ma voix chantait Alcide; ma lyre, quoique
toute changée, rendait encore les mémes sons. Adieu donc, héros, adieu a jamais! la lyre d’Ana-
créon ne sait chanter que les Amours.®

De todos os xeitos, para alén de que Eduardo Pondal bebese directamente na
edicién francesa do poeta grego, no ambiente cultural galego de finais do século XIX
as odas de Anacreonte circulaban na versién que Florencio Vaamonde Lores, amigo
¢ admirador de Pondal, tifia publicado en 1897. Eis a Oda I, co titulo «A sua lira», na
version do autor d’Os Calaicos [Vaamonde 1897: 3-4]:

Quero cantar dos Atridas,
Quero de Cadmo cantar;
Pero so doces amores
Mifia lira quer soar.

8 Na segunda parte do volume aparecen as versiéns versificadas (“Imitations en vers d’ Anacréon”), da
autoria de Girodet. A correspondente a esta oda € a seguinte (p. 119): Je voudrais célébrer Achille, / Je vou-
drais célébrer Cadmus; / Mais, non; ma lyre indocile / Ne veut chanter que le fils de Vénus. / L’autre jour,
préludant sur des cordes nouvelles, / Je célébrais Alcide et ses travaux, / Et toujours ces cordes rebelles /
S’obstinaient a chanter le seul dieu de Paphos. / A vos ombres paix éternelle, / Magnanimes héros! mais
adieu sans retour: / Ma lyre, a la gloire infidéle, / Ne veut plus résonner que pour le seul amour.

Lle arremudo as cordas todas,
Cantar de Alcides pretendo;
Mias ela tan s6 de amores
Intérprete sigue sendo.

Héroes, adiés para sempre:

A gloria ja non me ispira,
Que d cantar tan s6 de amores
Consagrouse a mifia lira.

Efectivamente, un confronto meramente superficial do texto grego co texto
pondaliano mostra a evidencia dunha inspiracién directa nesta oda anacreontiana, se
ben a oposicién guerra vs. amor aparece substituida pola oposicién casteldn vs. gale-
go, referida 4 lingua de expresién do poeta, e pola oposicién Galiza vs. Castela, como
obxecto do seu canto.

4. Final

Parécenos, pois, obvio, que, para alén doutras influencias de Anacreonte en
Pondal xa apuntadas [Carballo Calero 1975: 259, 293-294] ou detalladamente estu-
dadas [Amado 1999], estamos agora perante un novo texto en que a relacién do Bar-
do co poeta grego ainda se fai mdis explicita, confirmando que este € un autor impor-
tante no que respeita 4s fontes da lirica pondaliana.

Con todo, non queremos deixar de sublifiar que a clara opcién que Eduardo
Pondal tomou polo unilingiiismo literario a partir de 1885 [Ferreiro 1991: 41] se ve
agora confirmada poeticamente nun texto serodio, en claro contraste coa prictica
habitual da inmensa maioria dos nosos escritores do Rexurdimento.

Deste xeito, de novo se confirma o que se ten afirmado en diversas ocasiéns
sobre a poesia pondaliana: a necesidade de contarmos cunha compilacién exhaustiva
dos textos liricos do poeta da Ponte-Ceso para, a partir do corpus completo fixado cri-
teriosamente, estudar detallada e apuradamente o proceso de criacién literaria no Bar-
do coas pertinentes consecuencias que na historia da literatura galega contemporanea
vai ter esta nova visién dun dos poetas mdis representativos do noso ser nacional.

